
Университеттен шу шықты

  Астанадағы Қазақ агротехникалық универ​ситеті Ауыл шаруашылығы министрлігінің құ​зырына өтуге қарсылығын білдірді. Неге? Бұған дейін Білім және ғылым министрлігінің қарамағында болған оқу орнының ұжымы екі ми​нистрліктің алыс-берісінен шаршаған көрінеді. 
Ғылым мен кадр дайындауға бас қатырудың орнына ұстаздар жылда ауысатын басшылықтың басқару әдісіне дағ​дыланып уақыт өткізеді. Бұл туралы 24.kz хабарлады.

   Университет 2011 жылға дейін Ауыл шаруа​шылығы министрлігінің қарамағында болса, кейін оқу орны Білім және ғылым министрлігінің құзырына берілді. Ұжымның айтуынша, осыдан кейін уни​верситеттің көзі ашылған. Ғылымды қаржы​ландыру артып, студенттерге бөлінетін грант көбейген. Салалық ғылымға ден қойған Елбасы Жолдауынан кейін ұжым зерттеу университетіне ауысу бойынша жоспарларын құрып, Президент артқан міндеттерді орындауды жігер тұт​қан. Алайда қайтадан «Ауыл шаруашылығы министрлігінің құзырына өтесіңдер» деген хабар ұжымды сергелдеңге салды.
  – Екі министрлікке есеп беріп, талаптарына сәйкес жұмыс істеу керек, екі министрліктің көзқарасы екі түрлі де болуы мүм​кін. Біздің университетімізде ауыл шаруашылығынан басқа да техникалық мамандықтар бар, – дейді С.Сейфуллин атындағы ҚазАТУ ғылым және инвестициялық мәселелер жөніндегі про​ректоры Лаура Садықова.
   Проректордың пікірінше, егер университет ведомство​лық көзқарасқа сәйкес жұмыс істейтін болса, онда білім ордасы бір​неше бөлікке бөлінуі шарт. Ұжым үшін бірге жұмыс істеуге еш​қандай кедергі жоқ. Елбасының тапсырмасын орындау үшін университет автономиялық мәртебеге ие болуы керек.
  Ал Ауыл шаруашылығы министрлігінде университет ұжы​мы​ның мұндай наразылығына аң-таң. «Шешім әлі қабылдан​ған жоқ, бұл байбалам негізсіз. Еліміздегі 3 аграрлық университет​тің басын қосып, аграрлық ғылыми білім беру орталығын құру ойда бар. Дегенмен, бұл мәселе әлі талқылау үстінде. Бұл ор​та​лықты құру – Елбасының тапсырмасы», – дейді жағдайды түсіндірген министрдің орынбасары.

   Бұл жөніңде Ауыл шаруашылығы министрі Асылжан Мамытбеков те Facebook-тағы парақшасында өз ойын білдірді. Министр менікі-сенікі демей, аграрлық ғылым мен білім жүйе​сін бірлесе, бір жағадан бас, бір жеңнен қол шығара отырып шешуге шақырды. 
   Соңғы шешімді Үкімет қабылдайды.

